
Masyarakat Malaysia sudah mula amalkan tabiat membaca

Pelbagai empen nampakkan = apabila .3.8.8 juta kunjungi Perpustakaan Negara berbanding hanya 19.7 juta empat Sl Ll

ALAYSIA memerlukan lebih banyak
ikon membaca sebagai personaliti
utama bagi menggalakkan minat
membaca dan menjadikannya amalan budaya
serta gaya hidup seharian di kalangan ma-
syarakat.

Kecenderungan melantik personaliti terma-
suk Angkasawan Negara, Datuk Dr Sheikh

Muszaphar Shukor, sebagai ITkon Membaca Ke-

bangsaan mampu menarik perhatian serta me-
nanam kesedaran umum mengenai penting-
nya membaca untuk menjadi seorang yang
berjaya.

Walaupun sejak empat tahun kebelakangan
ini menunjukkan ada peningkatan jumlah
membaca buku daripada 12 buku setahun ber-
banding dua buku setahun sebelum ini, ia
masih belum dapat memaparkan hakikat dan
suasana keseluruhan tabiat terhadap budaya

1tu.

Dilihat secara rambang, orang ramai yang

membaca di tempat awam termasuk dalam
pengangkutan awam masih rendah berban-
ding di negara maju lain yang sudah sekian
lama menjadikan amalan membaca sebagai
aktiviti lazim tanpa mengira lokasi.

Ketua Pengarah Perpustakaan Negara
(PNM), Datuk Raslin Abu Bakar, berkata pi-
haknya tidak pernah mengenal penat dan lelah
untuk terus menanamkan kesedaran kepada

rakyat mengenai tabiat membaca.

Katanya, usaha menerusi pelbagal kempen
berterusan sebenarnya sudah menampakkan

hasil apabila jumlah membaca jauh meningkat

berbanding empat tahun lalu.

Ini dapat diukur dengan pertambahan kadar
kunjungan orang ramai ke PNM, 38.8 juta
pengunjung sepanjang 2008 membabitkan 2,429
perpustakaan di seluruh negara berbanding
21.1 juta orang (2007) dan 19.7 juta (2006).

Jumlah peminjam buku turut meningkat,

juta (2007) dan 10.8 juta (2006). PNM sentiasa
menambah koleksi buku dalam pelbagai sub-
jek membabitkan Kkira-kira 20,000 buku setiap
tahun. Ketika ini, 111,503,000 naskhah ada da-
lam koleksi dengan 31,309,000 judul .

“Peningkatan minat membaca juga dapat
dilihat apabila orang ramai turut melayari
laman web PNM iaitu kira-kira 2 1 juta orang
sepanjang tahun lalu.

“Kita percaya, selain buku di perpustakaan,
kita juga sudah menyediakan pelbagai bahan
dalam bentuk talian yang hanya boleh dilayari
menerusi laman web PNM,” katanya yang
memberi jaminan akan memperhebatkan ak-
tiviti berkaitan untuk memberi impak lebih
baik.

Sepanjang tahun lalu, kira-kira 8,000 prog-
ram membaca dilaksanakan PNM dengan pem-
babitan penyertaan 1.7 juta orang.

Program Amalan Membaca berteraskan Ga-
gasan 1Malaysia iaitu iaitu program yang akan

memberi tumpuan ke arah penyatuan rakyat
melalui pembabitan pelbagai kaum.

Program Segandingan Kita Membaca 1Ma-
laysia siri pertama, Perkampungan Portugis
Melaka; Siri Kedua, di Perkampungan Orang
Asli, Pulau Carey, Selangor dan Siri Ketiga di
Perkampungan India, Negeri Sembilan dan
Siri Empat, di Tamparuli, Sabah.

Memperhebatkan Program Amalan Mem-

baca Luar Bandar melalui aktiviti di jalan oleh
1,089 Perpustakaan Desa di seluruh negara
bagi memastikan masyarakat luar bandar tu-
rut menerima limpahan pembangunan modal
Insan.

Kerjasama dan kesepakatan pintar dengan
badan bukan kerajaan (NGO), agensi swasta
dan kerajaan turut dijalin dalam menganjur-
kan program Amalan Membaca seperti ker-
jasama dengan Bank Rakyat, Keretapi Tanah
Melayu Berhad (KTMB) dan MK Land.

Pendekatan terkini ialah melantik Dr She-

ikh Muszaphar sebagai lkon Membaca Ke- -

bangsaan serta membolehkan menjadi model

terbaik dalam menggalakkan amalan mem-

baca.

PNM juga mengadakan program untuk go-
longan istimewa seperti orang kurang upaya
(OKU) dan kanak-kanak di klinik pediatrik.
Kelab Membaca Sinar Pintar yang ditubuh-
kan sejak 2008, menjadi sebahagian strategi
PNM untuk melahirkan lebih ramai generasi
berilmu serta menerbitkan Dokumentari
Travelog Kembara Buku, merangkumi peng-
gambaran dalam dan luar negara bagl me-
ngubah persepsi masyarakat terhadap akti-
viti membaca sebagai aktiviti membosan-
kan.

Selain itu, PNM menjalankan promosi se-
panjang tahun seperti mengedarkan risalah,
iklan, liputan aktiviti kempen membaca dalam
media massa dan elektronik bagi menyemat-
kan amalan itu secara berterusan.

Peningkatan minat
membaca juga dapat
dilihat apabila orang ramai

